
ᒪᐃ 21, 2016

ᒪᓕᒐᓕᐅᖅᑎ ᐹᓪ ᖁᐊᓴ
ᒥᓂᔅᑕ ᑲᒪᒋᔭᓕᒃ
ᓯᓚᑦᑐᖅᓴᕐᕕᖕᒥ
PO Box 2410
Iqaluit, Nunavut
X0A 0H0

ᒥᓂᔅᑕ ᖁᐊᓵᖓᐃ:

ᐃᓕᖕᓄ ᑎᑎᕋᖅᐳᖓ ᐱᓪᓗᒍ ᑎᑎᖅᑲᓕᐊᑦ ᓂᕆᐅᒋᔭᐅᔪᓄᑦ 2016-2017−ᒧ ᐅᓪᓗᓕᖅᓯᒪᔪᖅ 
ᒫᔾᔨ 22, 2016.  ᑲᑎᒪᔩᑦ ᓇᓗᓇᐃᕈᒪᕗᑦ ᐃᑲᔪᖅᓰᓐᓇᕐᓂᕐᓂᑦ ᑕᑰᑎᔪᒪᖃᑦᑕᕐᓂᕐᓂᑦ 
ᐅᖃᖃᑎᖃᕈᒪᖃᑦᑕᕐᓂᕐᓂᒡᓗ ᖃᓄᑯᓘᔭᖅ.

ᓯᓚᑦᑐᖅᓴᕐᕕᒃ ᐃᑲᔪᖅᓰᓐᓇᖅᐳᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᒥᒃ 
ᐊᖓᔪᖅᑲᐅᑎᖏᓪᓗ ᐃᓚᐅᖃᑕᐅᓯᒪᓪᓗᑎᒃ ᓇᐅᒃᑯᑯᓘᔭᖅ.  ᓯᓚᑦᑐᖅᓴᕐᕕᐅᑉ 
ᐱᓕᕆᐊᒃᓴᖏᑦᑎᒍᑦ, ᑲᑎᒪᔩᑦ ᓂᕆᐅᒃᐳᑦ ᐊᒥᓲᓂᖅᓴᑦ ᓄᓇᕗᒻᒥᐅᑦ, ᐱᓗᐊᙳᐊᖅᑐᒥᑦ ᐃᓄᐃᑦ, 
ᐃᓚᐅᖃᑕᐅᖁᓪᓗᒋᑦ ᓄᓇᕗᑦ ᒐᕙᒪᐅᑉ ᐃᖅᑲᓇᐃᔮᖏᓐᓂᑦ.  ᐃᓚᒃᑲᓐᓂᕐᓗᒍ, ᓯᓚᑦᑐᖅᓴᕐᕕᒃ 
ᐱᓕᕆᐊᒃᓴᖓᓂ ᑲᒪᒋᔭᖃᕐᓂᐊᖅᑐᖅ ᐱᐅᓯᒋᐊᕋᓱᐊᕐᓗᒍ ᐃᓄᖕᓂ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐸᕐᓇᐅᑎ.

ᓯᓚᑦᑐᖅᓴᕐᕕᒃ ᐃᑲᔪᖅᑕᐅᓯᒪᔪᖅ ᐃᓄᐃᑦ ᐅᖃᐅᓯᖓᓂ ᐊᑐᖅᑎᑦᑎᓂᕐᒧᑦ ᑮᓇᐅᔭᒥᒃ 
ᐊᑐᖅᑏᓐᓇᕐᓂᐊᖅᖢᒍᓗ ᐅᖃᐅᓯᕗᑦ ᐸᕐᓇᐅᑎ ᐃᑲᔫᑎᖁᓪᓗᒍ ᓄᓇᕗᒻᒥᐅᓄ.

ᐱᓪᓗᒍᑦ ᑕᑎᒋᔭᒃᓴᐅᓂᕐᒧᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐅᓂᒃᑳᕐᓂᖅ, ᓯᓚᑦᑐᖅᓴᕐᕕᒃ 
ᐊᕐᕌᒍᒐᓴᐅᓵᖅᑐᓄᑦ ᑎᑭᐅᒪᔪᖅ ᐱᓕᕆᐊᒃᓴᖏᓐᓂᑦ ᓂᕆᐅᙱᖦᖢᑎᒡᓗ ᐊᓯᔾᔨᕐᓂᐊᖅᑐᒥᑦ 
ᑕᒪᑐᒥᖓ.  ᐊᓯᔾᔨᖅᓯᒪᓂᕆᔭᖓ ᐃᓚᐅᓕᖅᐹᓪᓕᖅᖢᑎᒃ ᑲᑎᒪᔩᑦ.

ᐃᓕᖕᓄ ᑐᓴᖅᑎᔾᔪᑕᐅᓵᕐᓂᑯ, ᑲᑎᒪᔩᑦ ᓂᕆᐅᒃᐳᖅ ᐊᐅᓚᑦᑎᓂᖅ ᓯᓚᑦᑐᖅᓴᕐᕕᖕᒥ 
ᓈᒻᒪᖕᓂᖅᓴᐅᓂᐊᕐᓂᖓᓂ ᑲᑎᒪᔨᓄᑦ. ᖁᕕᐊᓱᒃᐳᖓ ᐃᖅᑲᓇᐃᔮᒃᓴᑦ ᐃᓐᓄᓚᐅᕐᓂᖏᓐᓂ 
ᑕᒪᑐᒪᓂ ᐊᕐᕌᒎᔪᖅ, ᐱᓕᕆᖃᑎᒋᓂᐊᕈᒪᖕᒥᕙᒃᑲ ᑲᑎᒪᔩᑦ ᑎᑭᐅᑎᓇᓱᐊᕐᓗᑕ ᓂᕆᐅᒋᔭᕐᓄᑦ 
2016-17−ᒧ.

ᑲᑎᒪᔩᑦ ᖃᐅᔨᒪᔪᑦ ᐱᒻᒪᕆᖕᒥ ᐱᓕᕆᐊᒃᓴᖃᕐᓂᖏᓐᓂ ᓯᕗᒧᑦ ᐊᑉᓗᖅᑕ:  ᓯᕗᒻᒧᐊᖃᑎᒌᖕᓂᕐᒥᑦ 
ᐃᑲᔪᖅᐸᓪᓕᐊᖏᓐᓇᕈᒪᓪᓗᑎᒡᓗ ᐃᒻᒥᒃᑰᕋᓱᐊᕐᓂᕐᒧᑦ ᓂᕆᐅᒋᔭᖃᑦᑎᐊᕐᓂᕐᒧᓪᓗ 
ᐃᓕᓐᓂᐊᕐᓂᓕᕆᓂᒃᑯᑦ ᐱᓕᒻᒪᒃᓴᐃᓂᒃᑯᓪᓗ.

ᑎᑎᕋᖅᑐᖅ,

ᐃᓕᓴᐱ ᕋᐃᐊᓐ, B.Ed.
ᑲᑎᒪᑎᑦᑎᔨ



 

 
  
ᔫᓂ 13, 2016 
 
ᒪᓕᒐᓕᐅᖅᑎ ᒫᓂᑲ ᐃᐅᓪ−ᑲᓇᔪᖅ  
ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥᑦ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᑎᑎᖅᑲᒃᑯᕕ 2410, 
ᐃᖃᓗᐃᑦ, ᓄᓇᕗᑦ  
X0A 0H0 
 
ᒥᓂᔅᑕ ᐃᐅᓪ−ᑲᓇᔪᕐᒧᑦ: 
 
ᑲᑎᒪᔩᑦ ᑐᑭᒧᐊᑎᑦᑎᔨᖏᓐᓃᖔᕐᓗᖓ, ᖃᐅᔨᒃᑲᐃᕗᖓ ᐱᓕᕆᔨᐅᖃᑎᒃᑲᓗ ᐱᔾᔪᑎᓗᒋᑦ ᑎᑎᖅᑲᑦ 
ᓇᓗᓇᐃᖅᓯᓯᒪᔪᑦ ᓂᕆᐅᒋᔭᐅᔪᓂᑦ 2016/2017 ᐱᓚᐅᕋᑦᑎᒍ. ᑲᑎᒪᔩᑦ ᑐᑭᒧᐊᑎᑦᑎᔨᖏᑦ 
ᕿᒥᕐᕈᔪᓐᓇᓚᐅᖅᑐᑦ, ᐋᔩᖃᑎᒋᓪᓗᒋᓪᓗ ᐃᓗᓕᖏᑦ, ᑖᒃᑯᐊᓗ ᐊᖏᖃᑎᒋᓪᓗᒋᑦ ᓂᕆᐅᒋᔭᐅᔪᑦ 
2016/2017. 
 
ᑯᐊᐳᕇᓴᒃᑯᑦ ᑲᔪᓯᑎᑦᑏᓐᓇᖅᓯᒪᔪᑦ ᓄᓇᓕᓐᓄᑦ ᐱᓕᕆᐊᔅᓴᖏᓐᓄᑦ 2016-2017 ᑕᒪᓐᓇᐅᑎᓪᓗᒍ, 
ᖁᔭᓐᓇᒦᒃ ᐃᑲᔪᖅᑕᐅᖏᓐᓇᓚᐅᕋᑦᑕ ᑕᕙᓂ ᐅᑭᐅᑦᑎᓐᓂᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᐃᑦ 
ᐊᑐᖅᓂᐊᖅᓯᒪᔪᑦ ᑲᔪᓯᓇᑦᑎᐊᖅᓯᒪᒻᒪᑕ, ᑖᒃᑯᐊᓗ ᑮᓇᐅᔭᑦ $100,000 ᐃᓚᒋᔭᐅᓪᓗᑎᑦ ᑲᑐᔾᔨᓂᕐᒧᑦ 
ᐊᖏᖃᑎᒌᓐᓂᕐᒧᑦ ᐊᑐᖅᑕᐅᔪᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᑦ ᐊᒻᒪ 
ᑯᐊᐳᕇᓴᒃᑯᓪᓗ. 
  
ᑲᑎᒪᔩᑦ ᑐᑭᒧᐊᑎᑦᑎᔨᖏᑦ ᐅᖃᖃᑎᒌᓚᐅᕐᒥᔪᑦ ᒪᓕᒐᕐᒥᑦ ᒪᓕᒐᓕᐅᕐᕕᒃᑯᑦ ᐋᖅᑭᑦᑕᐅᓯᒪᔪᒥᑦ 
ᐋᖅᑭᒋᐊᖅᑕᐅᔪᖃᖁᔨᓗᑎᑦ ᓄᓇᕗᑦ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᑦ ᑯᐊᐳᕇᓴᓐ ᐱᖁᔭᖅ, ᑭᓯᐊᓂ 
ᐊᕐᕌᒎᓗᐊᑐᐃᓐᓇᓕᖅᑎᓪᓗᒍ ᐱᐊᓂᕕᔅᓴᖓ ᓯᕗᒧᑦ ᐊᑉᓗᖅᑕ: ᓯᕗᒧᑦ ᐊᑉᓗᕐᓗᑕ ᑲᑐᔾᔨᓂᒃᑯᑦ 
ᐃᓕᓴᕆᔭᐅᓯᒪᒻᒪᑦ ᑖᓐᓇᓗ ᐱᒻᒪᕆᐅᓪᓗᓂ ᐋᓯᔾᔨᖅᑕᐅᒋᐊᖃᕐᓂᖓ ᑮᓇᐅᔭᖃᖅᑎᑦᑎᔨᒋᔭᐅᔪᑦ 
ᓇᒻᒥᓂᓕᓐᓄᑦ ᐅᕙᓗ ᓇᒥᓂᖁᑎᒋᔭᐅᔪᓂ ᐊᑐᖅᑐᐊᑎᑦᑎᔾᔪᑕᐅᕙᑦᑐᑦ ᑮᓇᐅᔭᑦ 
ᐊᒥᓱᕈᕆᐊᖅᑕᐅᔪᓐᓇᖁᓪᓗᒋᑦ ᐊᒥᓲᓂᖏᑦ ᑭᖑᓪᓕᕐᒧᑦ ᓅᑕᐅᔭᕆᐊᖃᕐᓂᐊᖅᑐᖅ 
ᒪᓕᒐᓕᐅᖅᑎᐅᓂᐊᖅᑐᓄᑦ ᐱᓕᕆᐊᔅᓴᕆᔭᐅᖁᓪᓗᒍ. 
 
ᑲᑎᒪᔩᑦ ᑐᑭᒧᐊᖅᑎᑦᑎᔨᖏᑦ ᖁᔭᓕᔪᑦ ᐊᑐᐃᓐᓇᐅᖏᓐᓇᖃᑦᑕᓂᕐᓄᑦ ᐃᑲᔪᕐᓂᒃᑯᑦ ᑯᐊᐳᕇᓴᒃᑯᑦ 
ᐱᓇᓱᐊᖅᑕᖏᓐᓂᑦ ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒻᒥᑦ ᑮᓇᐅᔭᖅᑎᒍᑦ ᒪᑭᒪᔪᓐᓇᒃᑲᓐᓂᖁᓪᓗᒍ 
ᓄᓇᓕᓐᓂᑦ ᐊᒻᒪ ᓇᒻᒥᓂᖃᖅᑎᓄᑦ. 

ᐅᕙᓐᖓᑦ 
 
 
 
ᓈᓐᓯ ᖃᕆᑕᖅ−ᓕᓐᑎᐅ 
ᐊᖏᖅᑳᖅ ᑲᑎᒪᔨᓄᑦ 

ᒪᐃ 24, 2016 
 
ᒪᓕᒐᓕᐅᖅᑎ ᒫᓂᑲ ᐃᐅᓪ−ᑲᓇᔪᖅ  
ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ  
ᑎᑎᖅᑲᒃᑯᕕ 2410, 
ᐃᖃᓗᐃᑦ, ᓄᓇᕗᑦ X0A 0H0 
 
 
ᒥᓂᔅᑕᒧᑦ:  
 
ᖃᐅᔨᒃᑲᐃᒍᒪᓪᓗᖓ ᓄᓇᕗᒻᒥᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓂᑦ ᓂᕆᐅᒋᔭᐅᔪᑦ ᓇᓗᓇᐃᖅᔭᖅᑕᐅᓯᒪᔪᑦ 
ᑎᑎᖅᑲᒥᑦ ᐱᓚᐅᕋᒃᑭᑦ; ᖁᔭᓐᓇᒦᒃ. ᑲᑎᒪᔨᐅᖃᑎᒃᑲᑦ ᑖᒃᑯᐊ ᐊᔾᔨᖏᓐᓂᑦ ᑐᓂᔭᐅᑎᓐᓂᐊᐸᒃᑲ ᐊᐅᓚᑦᑎᔨᕗᓪᓗ 
ᐃᖅᑲᓇᐃᔭᖅᑏᑦ ᐊᒻᒪ ᐃᓗᓕᖏᓐᓂᑦ ᑐᑭᓯᑎᑕᐅᓯᒪᑦᑎᐊᕐᓗᓂᑎᑦ ᖃᓄᐃᓕᐅᖅᓯᒪᓂᖏᓐᓂᑦ.   
 
ᓄᓇᕗᒻᒥᐅᑕᐅᓪᓗᖓ ᐃᓄᓯᓗᑖᓐᓂᑦ ᑖᒃᑯᐊ ᑎᑎᖅᑲᒦᑦᑐᑦ ᑕᒪᕐᒥᑲᓴᑦᑎᐊᖅ ᓇᓗᓇᐃᖅᓯᒪᔭᓯ ᐅᕙᓐᓂᒃ 
ᐊᔾᔨᐅᔪᕆᔪᓐᓇᑕᒃᑲ.  ᐅᑉᐱᕈᓱᒃᑲᒪ ᐱᓇᓱᐊᕐᓂᕐᒥᑦ ᓯᕗᒧᐊᕈᑎᔅᓴᓂᑦ ᐊᑑᑎᖃᕐᓂᐊᖅᑐᓂᑦ ᐃᖅᑲᓇᐃᔮᔅᓴᓂᑦ 
ᑮᓇᐅᔾᔭᔅᓵᓴᓂᓪᓗ ᓴᖅᑭᑎᑦᑎᕕᒋᔪᓐᓇᖅᑕᑎᓐᓂᑦ ᐱᕕᔅᓴᖃᑎᑦᑎᔪᓐᓇᖁᓪᓗᑕ ᐃᓄᓐᓂᑦ ᐊᒻᒪ ᐃᑲᔪᕈᑕᐅᓂᐊᖅᑐᓂᑦ 
ᓇᒻᒥᓂᓕᓐᓄᑦ ᒪᑭᒋᐊᕈᑎᔅᓴᖏᓐᓂᑦ ᐱᓇᓱᐊᕈᑎᓗᒋᑦ ᑕᐃᒪᐃᓕᐅᖅᑎᓪᓗᑕ ᓯᕗᒧᑦ ᐊᑉᓗᖅᑕ ᑐᓐᖓᕕᓪᓚᕆᖏᑦ 
ᐃᓗᓕᖏ ᐊᒥᓱᑦ ᑲᔪᓯᑎᑕᐅᓂᐊᖅᑐᑦ. ᐊᕐᕌᒍᒐᓚᐅᓕᖅᑐᓂᑦ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᒃᑯᖏᑦ 
ᐅᖃᖅᓯᒪᕗᑦ ᓇᓗᓇᐃᖅᓯᓪᓗᑎᑦ ᐳᓚᕋᑦᑐᓕᕆᓂᖅ, ᐃᖃᓗᓕᕆᓂᖅ ᐊᒻᒪᓗ ᐱᖅᑯᓯᑐᖃᓕᕆᓂᖅ ᑖᒃᑯᐊᖒᖅ 
ᓯᕗᓪᓕᖅᐸᐅᑎᔭᐅᔪᒪᓪᓗᑎᑦ. ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᖏᔪᖅᑳᕆᔭᐅᓪᓗᖓ ᐅᖃᐅᔾᔨᔪᓐᓇᖅᑐᖓ ᐊᓯᖏᓐᓂᑦ 
ᐱᑕᖃᕐᒥᒻᒪᑦ ᑮᓇᐅᔭᖅᑎᒍᑦ ᒪᑭᒪᔾᔪᑎᔅᓴᐅᔪᓐᓇᖅᑐᓂᑦ ᐱᒻᒪᕆᐅᑎᐅᒻᒥᔪᓂᑦ, ᒪᑯᓂᖓᓗ ᐱᕙᓪᓕᐊᑎᑦᑎᓂᕐᒥᑦ 
ᐃᖅᑲᓇᐃᔭᖅᑐᓕᕆᓂᕐᒥᑦ, ᐱᕈᖅᐸᓪᓕᐊᔪᒻᒪᕆᐅᑎᓪᓗᒍ ᑮᓇᐅᔭᖅᑎᒍᑦ ᒪᑭᒪᔾᔪᑎᔅᓴᓂᕕᐅᔪᓐᓇᖅᑐᑦ 
ᐃᖅᑲᓇᐃᔭᖅᕕᑎᒍᑦ ᐊᒻᒪ ᓇᒻᒥᓂᖁᑎᖃᕐᓂᒃᑯᑦ ᐱᕕᔅᓴᐅᔪᓐᓇᖅᑐᑦ ᑖᒃᑯᑎᒎᓇ ᒪᑭᑉᐸᓪᓕᐊᔪᑦ.   
 
ᐃᓱᒪᒋᔭᓐᓂᓪᓕ ᑕᒫᓐᖓᑦ ᐊᖏᕐᕋᒥᑦ ᐱᕕᒋᔪᓐᓇᖅᑕᑎᓐᓂᑦ ᑕᑯᓇᓱᒋᐊᖃᖅᑐᒍᑦ ᐱᒋᐊᒃᑲᓐᓂᕆᐊᓕᓐᓂᑦ 
ᑮᓇᐅᔭᖅᑎᒍᑦ ᒪᑭᒪᔾᔪᑎᔅᓴᐅᔪᓐᓇᖅᑐᓂᑦ ᓄᓇᓕᓐᓃᑦᑐᓂᑦ ᐱᖁᑎᖏᓐᓂᑦ ᐱᔨᑦᑎᕈᓐᓇᖅᑐᓂᓪᓗ ᒪᑭᑉᐸᓪᓕᐊᑦᑎᓗᑕ. 
ᑕᒪᓐᓇᐃᓛᒃ ᓱᓕᒻᒪᑦ ᐊᒥᓱᓄᑦ ᓄᓇᓕᓐᓄᑦ ᓄᓇᕗᒻᒥᑦ ᑭᓯᐊᓂ ᐱᓗᐊᖅᑐᒥᓪᓗ ᓯᓚᑖᓃᑦᑐᑦ ᑐᑦᑕᕕᐅᓪᓗᑕᖅᐸᑦᑐᓂᑦ 
ᓄᓇᓕᓐᓂᑦ ᐊᕕᑦᑐᖅᓯᒪᔪᓂᑦ ᒥᑭᓐᓂᖅᓴᐃᑦ ᓄᓇᓖᑦ ᑭᑭᑕᐅᑐᐃᓐᓇᒐᔪᒻᒪᑕ. ᐅᑉᐱᕈᓱᓪᓚᕆᒃᑲᒪ ᓱᓕ 
ᐱᔪᓐᓇᖅᑐᖃᑕᕐᓂᖓᓂᒃ ᓄᓇᕗᒻᒥᑦ ᐊᒻᒪ ᐅᑭᐅᖅᑕᖅᑐᒥᑦ. ᑐᑭᓯᐅᒪᓇᖅᑑᒐᓗᐊᖅ ᓄᓇᓕᓐᓂᑦ ᐊᒥᓲᓐᖏᒻᒪᑕ 
ᓇᒻᒥᓂᖃᐅᖅᑐᑦ ᐊᒻᒪ ᑲᓇᑕᒥ ᓯᓚᑖᓄᓪᓗ ᐱᕈᕐᕕᒋᔪᓐᓇᖅᑕᕗᑦ ᑮᓇᐅᔭᖅᑎᒍᑦ ᐱᕕᔅᓴᖃᕐᕕᒋᒐᑦᑎᒍ ᐊᖏᔪᐊᓗᒻᒥᑦ.  
 

 



 

ᑮᓇᐅᔭᖅᑎᒍᑦ ᒪᑭᒪᔾᔪᑎᔅᓴᑦ ᐱᕕᒋᔪᓐᓇᖅᑕᖅᕗᑦ ᓇᐅᒃᑯᑐᐃᓐᓇᖅ ᐱᓇᓱᐊᕆᐊᖃᕐᒥᒐᑦᑎᒍ ᐱᕈᖅᐸᓪᓕᐊᑎᓇᓱᓪᓗᒍᑦ 
ᓄᓇᕗᑦ, ᑮᓇᐅᔭᐃᑦ ᐊᖏᓗᐊᖅᑐᑦ ᓄᓇᕗᑦ ᓯᓛᑖᓄᑦ ᐊᓂᑐᐃᓐᓇᑉᐸᒻᒪᑕ ᐊᕐᕌᒍᑕᒫᑦ ᑖᒃᑯᐊ 
ᓇᕐᕚᕕᒋᔪᓐᓇᕋᓗᐊᕋᑦᑎᒍ ᖃᑦᑏᓐᓇᕈᕆᐊᖅᑎᐸᓪᓗᐊᓇᓱᐊᕐᓗᒋᑦ ᐊᓂᔪᑦ ᑕᕙᓐᖓᑦ ᐊᒻᒪ ᓄᖅᑲᖓᑎᔪᓐᓇᖅᓯᓗᒋᑦ 
ᐱᓇᓱᐊᕆᐊᖃᕋᑦᑕ ᑕᑯᔪᒪᓂᐊᕈᑦᑕ ᑮᓇᐅᔭᖅᑎᒍᑦ ᒪᑭᒪᔾᔪᑎᔅᓴᑦ ᐃᓗᐃᒃᑲᐅᓗᒍᑦ ᐱᔪᓐᓇᕋᓗᐊᕐᖓᑦ ᑕᐃᒫᒃ 
ᐊᑕᖐᔪᒥᑦ ᐱᔪᓐᓇᖅᑕᑎᓐᓂᑦ ᐃᓇᖏᐅᑎᓗᑕ ᓄᓇᕗᓕᒫᒥᑦ.                 
     
ᐅᖃᖅᑲᐅᒐᒪ ᑖᒃᑯᓇᓂ, ᐅᖃᐅᓯᐅᓯᒪᔪᑦ ᑕᒪᒃᑭᑦ ᑐᕌᒐᕆᔭᐅᔪᑦ ᓄᓇᕗᒻᒥᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ 
ᐃᑲᔪᕋᒃᑭᑦ ᐱᔪᓐᓇᖅᑕᓕᒫᒃᑯᑦ, ᑖᓐᓇᓗ ᐱᓗᐊᕐᓗᒍ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᔨᖅᑎᕈᑎᓄᑦ 
ᑭᒃᑯᑐᐃᓐᓇᕐᓄᑦ ᑐᕌᖓᔪᓂᑦ.  ᐊᒻᒪᓗᑦᑕᐅᖅ, ᐊᐅᓚᑦᑎᔩᑦ ᐃᖅᑲᓇᐃᔭᖅᑏᑦ ᐊᓪᓚᕕᑦᑎᓐᓂᑦ ᒐᕙᒪᓕᕆᔨᒃᑯᑦ 
ᐱᓕᕆᕝᕕᖓᓐᓂᑦ ᐱᓇᓱᐊᖃᑎᖃᕐᓂᐊᖅᑐᑦ ᐃᓕᓐᓂᐊᕈᑎᔅᓴᓂᑦ ᐃᓄᓐᓄᑦ  ᑖᒃᑯᐊ ᐅᓪᓗᒥ 65%ᖏᓐᓂᑦ ᑭᒡᒐᖅᑐᐃᔪᑦ 
ᑐᑦᑕᕐᕕᐅᔪᓂᑦ ᐃᖅᑲᓇᐃᔭᖅᕕᓐᓂᑦ ᐊᒻᒪ ᖁᕙᓯᓐᓂᖅᓴᐅᒋᓪᓗᓂ ᐳᓴᓐᑎᖓ ᑲᑐᔾᔨᖃᑎᒌᖁᑎᒋᔭᑦᑎᓐᓂᑦ.   ᑖᓐᓇᓗ 
ᐃᖅᑲᓇᐃᔭᕐᕕᒻᒥᑦ ᐸᕕᓴᓐᓂᐅᕙᑦᑐᖅ ᐃᖅᑲᓇᐃᔭᖅᑎᐅᖃᑎᒻᒥᑦ, ᒫᓐᓇᑦᑎᐊᖅ ᐅᕙᖓᓗ ᑲᑎᒪᔨᐅᖃᑎᒃᑲᓗ ᐊᒻᒪ 
ᐊᐅᓚᑦᑎᔩᑦ ᐃᖅᑲᓇᐃᔭᖅᑏᑦ ᓄᑖᖑᕆᐊᕆᓚᐅᕋᑦᑕ ᐃᖅᑲᓇᐃᔭᖅᑎᓄᑦ ᐊᑐᐊᒐᕐᓂᑦ ᓇᓗᓇᐃᔭᐃᓯᒪᓂᖅᓴᐅᑎᑦᑐᒋᑦ 
ᐃᖅᑲᓇᐃᔭᕐᕕᒻᒥᑦ ᐸᕕᔅᓴᓐᓂᐅᕙᑦᑐᖅ ᑐᑭᓕᐅᕆᐊᒃᑲᓐᓂᓯᒪᓪᓗᒍ ᐋᖅᑭᔅᓱᓚᐅᖅᑕᕗᑦ ᐊᒻᒪ ᑐᑭᒧᐊᑎᑦᑎᔪᓐᓇᕐᓗᓂ 
ᐅᖃᐅᓯᕆᔭᐅᒋᐊᖃᖅᑐᖃᖅᐸᑦ ᐸᕝᕕᓴᑦᑐᑦᑕᖃᖅᑎᓪᓗᒍ. ᑭᖑᓪᓕᖅᐹᒥᑦ ᕿᑎᕐᒥᐅᒦᖔᕐᓗᖓ ᐅᐱᒋᒍᒪᓪᓗᒍ 
ᐱᓇᓱᐊᕈᑕᐅᔪᖅ ᐅᖃᐅᓰᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᖅ ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓂᖓ ᑖᒃᑯᐊ ᐃᓕᓴᖅᓯᔪᑦ 
ᐃᓄᒃᑎᑐᑦ, ᐅᐃᕖᑎᑐᑦ ᐊᒻᒪ ᖃᓪᓗᓈᑎᑦᑐᑦ ᐅᖃᓯᕋᓗ ᐱᖃᓯᐅᑎᓗᒍ ᐃᓄᐃᓐᓇᖅᑐᓐ. ᐅᖃᐅᓯᕆᔪᓐᓇᕆᐊᔅᓴᒥᑦ 
ᖁᕕᐊᓲᑎᒋᕙᕋ ᒥᑭᔫᒐᓗᐊᖅᑎᓪᓗᑕ ᑲᑐᔾᔨᖃᑎᒌᑎᒍᑦ, ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐱᓕᕆᖃᑎᖃᑎᓪᓗᒋᑦ ᐅᕙᓗ ᐊᖅᑯᑎᒋᔭᐅᓪᓗᑎᑦ ᑎᒥᐅᔪᑦ ᑲᑐᔾᔨᖃᑎᒌᑦᑕ ᐊᑖᓃᑦᑐᑦ, ᐱᓕᕆᔾᔪᔾᔨᔪᓐᓇᕐᖓᑕ ᐊᒻᒪ 
ᐱᔾᔨᑦᑎᕈᑎᒋᓗᒋᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᓄᓇᕗᒻᒥᑦ ᑕᒪᒃᑭ ᐊᑐᕐᓗᒋᑦ.      
 
ᐊᒻᒪᓗ ᑭᖑᓪᓕᖅᐹᒥᑦ ᓄᓇᕗᒻᒥᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖓᑕ ᑮᓇᐅᔭᓕᕆᓂᕆᕙᑦᑕᖏᑕ ᒪᑭᒪᓂᖓ 
ᐋᖅᑭᑦᑎᐊᖅᓯᒪᔪᖅ ᐊᒻᒪ ᓴᓐᖏᔫᓪᓗᓂ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓪᓗ ᑲᑐᔾᔨᖃᑎᒌᓐᓂᕆᔭᕗᑦ, 
ᑮᓇᐅᔭᓕᕆᔾᔪᑎᓂᓪᓗ ᕿᒥᕐᕈᔨᓂᑦ ᐊᒻᒪ ᐱᕙᓪᓕᐊᔪᓕᕆᔩᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐱᓕᕆᕝᕕᖓ ᑕᑯᔪᒥᓇᖅᑑᓪᓗᑦ 
ᐊᒻᒪ ᐃᖏᕐᕋᓂᖃᑦᑎᐊᖅᑐᓂ.   
 
ᑕᑯᑎᓛᕐᓂᑎᓐᓂᑦ ᓂᕆᐅᑉᐳᖓ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑦ ᑲᑎᒪᔨᖏᑦ ᑲᑎᒪᓕᕐᒥᑉᐸᑕ 
ᑕᕙᓂ ᑕᖅᑭᒥᑦ ᐱᓕᕆᖃᑎᒌᓪᓗᑕᓗ ᐱᓕᕆᕝᕕᒋᔭᓯᓗ ᐃᖅᑲᓇᐃᔭᖅᑎᓯᓗ ᑕᒫᓂ ᐊᕐᕌᒍᒋᓂᐊᖅᑕᑎᓐᓂᑦ.  
ᖁᔭᓐᓇᒦᒃ ᐃᑲᔪᐃᓐᓇᖃᑦᑕᕋᔅᓯ        
 
 

 



 

 
 
 
 
ᖁᐊᓇ 
 
 
 
 
ᑖᓄᑦ ᕼᐊᕕᐅᔭᒃ  
ᐃᑦᓯᕙᐅᑕᖓᑦ      
 
 
ᑎᑎᖅᑲᐅᑉ ᐊᔾᔨᖓᓂᒃ ᐱᑎᑕᐅᔪᖅ:  ᓯᐅᕆ ᕉ, ᒥᓂᔅᑕᐅ ᑐᖏᓕᖓ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᕝᕕᖓᓐᓄᑦ  
 ᑯᕆᔅ ᑖᓯ, ᒥᓂᔅᑕᐅᑉ ᑐᖏᓕᖓ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᒃ      
 ᑖᕆᓐ ᓂᑰ, ᐊᖏᔪᖅᑳᖅ, ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ.    

Nunavut Housing Corporation 
Nunavutmi Iglulirijirjuarkut 
Société d’habitation du Nunavut 

 
ᓂᕈᐊᖅᑕᐅᓯᒪᔪᖅ ᔪᐊᔾ ᕼᐃᒃᔅ 
ᒥᓂᔅᑕ ᑲᒪᔨᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑐᕌᕈᑖ 1200,  
ᐃᖃᓗᐃᑦ, ᓄᓇᕗᑦ X0A 0H0 

ᒪᐃ 2, 2016 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᖅᑲᖁᑎᖓᑦ ᓂᕆᐅᒋᔭᒃᓴᓄᑦ 2016-2017-ᒥ 

ᑐᕌᖅᑐᖅ ᕼᐃᒃᔅᒧᑦ:  

ᐃᓗᐊᓃᑦᑐᒥᒃ ᑭᐅᔾᔪᑎᒋᔭᓐᓂᒃ ᑕᑯᓂᐊᖅᐳᑎᑦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑎᑎᖅᑲᖓᓄᑦ ᓂᕆᐅᒋᔭᒃᓴᓂᒃ, ᑎᑎᕋᖅᓯᒪᓪᓗᓂ 
ᑐᑭᒧᐊᕈᑎᒃᓴᓂᒃ ᐅᓂᒃᑳᓕᐅᖅᑕᐅᓯᒪᔪᑦ ᑲᒪᒋᔭᕆᐊᖃᖅᑐᑦ ᐱᔾᔪᑎᒋᓪᓗᒋᑦ ᑯᐊᐳᕇᓴᒃᑯᓐᓂ ᐊᒻᒪᓗ ᑎᑎᕋᖅᓯᒪᓪᓗᑎᒃ ᓯᕗᓪᓕᐅᔾᔭᐅᔭᕆᐊᓕᖕᓂ 
ᐊᒻᒪᓗ ᓴᖅᑭᑦᑐᒥᒋᔭᐅᔪᓂ 2016-2017-ᒥ ᐊᕐᕌᒍᓂ. ᑭᒡᒐᖅᑐᐃᓪᓗᖓ ᐅᕙᓐᓂᒃ ᐊᒻᒪᓗ ᑲᑎᒪᔨᓂᒃ, ᖁᔭᒋᔪᒪᕙᒋᑦ ᑎᑎᕋᓚᐅᕋᕕᑦ, ᐊᒻᒪᓗ 
ᐊᖏᕈᑎᒋᓪᓗᒍ.  

ᐊᖏᖃᑎᒌᒃᐳᒍᑦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖃᓪᓚᕆᖕᓂᖏᓐᓂᒃ ᓄᓇᕘᒥ ᐊᕕᒃᑐᖅᓯᒪᔪᓂ ᐃᒡᓗᓕᕆᓂᕐᒧᑦ ᒪᓕᒋᐊᓖᑦ 
ᐱᔾᔪᑎᒋᓪᓗᒋᑦ, ᐊᒻᒪᓗ ᓈᒻᒪᒃᑐᓂᒃ ᐊᑭᑐᓗᐊᙱᑦᑐᓂᒡᓗ ᐃᒡᓗᖃᖅᑎᑦᑎᓂᖅ ᐃᓚᒋᔭᐅᖕᒪᑦ ᐋᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, 
ᐊᒻᒪᓗ ᓄᓇᕗᒻᒥᐅᓕᒫᑦ ᖃᓄᐃᙱᑦᑎᐊᕈᑎᒃᓴᖏᓐᓄᑦ.  

ᓈᒻᒪᒃᑐᒥᒃ ᐃᒡᓗᖃᖅᑎᑦᑎᓂᖅ ᐃᓄᓕᒫᑦ ᐱᔭᕆᐊᖃᖅᑕᖏᑦ ᑕᐅᑐᒃᖢᒋᑦ ᐱᐅᓯᒋᐊᖅᑎᑦᑎᑐᐃᓐᓇᖃᑦᑕᖖᒋᓚᖅ ᐋᓐᓂᐊᖅᑐᓕᕆᓂᕐᒥᒃ, ᑕᒪᕐᒥᒃ 
ᐃᓱᒪᒃᑯᑦ ᐊᒻᒪ ᑎᒥᒃᑯᑦ, ᖃᑕᖖᒍᑎᒌᓂᒃ ᓄᓇᓕᖕᓂᓪᓗ, ᑭᓯᐊᓂ ᐃᑲᔫᑕᐅᓪᓚᕆᒃᐳᖅ ᒪᑭᒪᔾᔪᑎᓄᑦ ᐱᕈᖅᑎᑦᑎᕙᓪᓕᐊᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ, ᐱᕚᓪᓕᕈᑕᐅᓕᕈᓐᓇᕆᓪᓗᓂᓗ ᓇᖕᒥᓂᖅᓱᕐᓂᕐᒥᒃ. ᐱᕈᖅᑎᑦᑎᒃᑲᓐᓂᕐᓂᖅ ᐃᒡᓗᓂᒃ ᓴᖅᑭᑎᑦᑎᖕᒥᔪᖅ ᐊᑯᓂᑲᓪᓚᒃ 
ᑮᓇᐅᔭᖅᑐᓗᐊᙱᑦᑐᓂᒃ ᐊᓯᒃᑲᓐᓂᕈᓘᔭᖏᓐᓂᒃ, ᐱᖃᓯᐅᑎᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᕙᒃᑐᑦ. ᑕᐃᒪᐃᒻᒪᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᕆᐊᖃᖅᑕᖏᑦ ᐊᖏᖃᑎᒌᒃᑎᑦᑎᕗᑦ ᐊᕙᓂᒃᑲᓐᓂᖅ ᑕᐅᑐᖖᒍᐊᖅᑕᐅᔪᒥᒃ ᓯᕗᒻᒧᑦ ᐊᑉᓗᖅᑕ-ᒥ Stepping Forward 
Together:  ᓇᓗᓇᐃᖅᓯᒪᔪᒥᒃ ᐊᒻᒪᓗ ᑎᓴᒪᐅᔪᑦ ᓯᕗᓪᓕᐅᔾᔭᐅᔪᒪᔪᑦ ᓄᓇᕗᑦ ᐃᓂᒃᓴᑦᑎᐊᕙᐅᓕᒃᑲᓐᓂᕐᓗᓂ ᕿᑐᕐᖓᑦᑎᓐᓄᑦ ᐊᒻᒪᓗ 
ᐃᕐᖑᑕᑦᑎᓐᓄᑦ: 

o ᓇᖕᒥᓂᖅ-ᒪᑭᑕᔪᓐᓇᕐᓂᖅ ᐊᒻᒪᓗ ᓂᕆᐅᖕᓂᖃᕐᓂᖅ ᐃᓕᓐᓂᐊᖅᑎᑦᑎᓂᒃᑯᑦ ᐱᓕᒻᒪᒃᓴᖅᑎᑦᑎᓂᒃᑯᓪᓗ 
o ᖃᓄᐃᖖᒋᑦᑎᐊᖅᑐᑦ ᖃᑕᖖᒍᑎᒌᑦ ᓴᖖᒋᔫᓂᖏᓐᓄᑦ ᐊᒻᒪ ᓄᓇᓕᖏᑦ ᐊᓯᔾᔨᕆᐊᕈᓐᓇᕐᓂᖏᓐᓄᑦ 
o ᒪᑭᒪᔾᔪᑎᓂᒃ ᐱᕈᖅᑎᑦᑎᕙᓪᓕᐊᓂᖅ ᐱᕙᓪᓕᐊᑎᑦᑎᓇᓱᐊᕐᓂᒃᑯᑦ ᐱᓕᕆᕝᕕᓕᒫᓂ 
o ᒐᕙᒪᖃᑦᑎᐊᕋᓱᐊᕐᓂᖅ ᐱᔾᔪᑎᒃᓴᓂᒃ ᐊᑐᑦᑎᐊᕋᓱᐊᕐᓂᒃᑯᑦ 

ᑲᑎᒪᑎᑦᑎᔨᐅᓪᓗᖓ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐃᓕᓴᖅᓯᕗᖓ ᑲᑎᒪᔩᑦ ᐊᖏᖅᓯᒪᓂᖓ ᓯᕗᒧᑦ ᐊᑉᖢᖅᑕᒧᑦ 
ᐱᒻᒪᕆᐅᓂᖓᓂᒃ. ᑲᒪᒋᔭᐅᓪᓗᐊᑕᖅᑐᑦ ᓱᓕ ᐊᑭᓕᖅᑕᐅᓂᐊᖅᑐᖅ ᓴᖅᑮᑲᓐᓂᖁᓪᓗᒋᑦ ᐆᒻᒪᖅᑯᑎᑐᓗᐊᙱᓐᓂᖅᓴᓂᒃ ᐊᒻᒪᓗ ᐊᑭᑐᓗᐊᙱᑦᑐᒥ 
ᖃᓄᖅᑑᕈᑎᓂᒃ, ᐊᒻᒪᓗ ᓇᓗᓇᐃᖅᓯᓗᑎᒃ ᐊᑭᑐᓗᐊᙱᓐᓂᖅᓴᓂᒃ ᐃᒡᓗᑖᖅᑎᑕᐅᔪᓐᓇᕐᓗᑎᒃ ᓄᓇᕗᒻᒥᐅᑦ ᐱᔭᕆᐊᖃᖅᑕᖏᑦ ᐊᔾᔨᒌᙱᑦᑐᑦ 
ᑕᐅᑐᒡᓗᒋᑦ, ᐱᖃᓯᐅᑎᓪᓗᒋᑦ ᐅᓄᖅᓯᕙᓪᓕᐊᔪᑦ ᐃᓐᓇᑐᖃᐃᑦ ᐱᔭᕆᐊᖃᖅᑕᖏᑦ. 

ᑐᖖᒐᓱᒃᑎᑦᑎᕗᖓ ᐊᒻᒪ ᑲᔪᓯᓂᐊᖅᖢᓂ ᐃᓚᐅᓂᕆᔭᕋ ᑕᐃᑲᓂ ᕿᒥᕐᕈᓂᐅᔭᕆᐊᓕᖕᓂ ᐱᓕᕆᐊᓂᒃ ᐊᒻᒪᓗ ᐱᔨᑦᑎᕈᑎᓂᒃ ᓄᓇᕘᒥ 
ᐃᒡᓗᓕᕆᔨᕐᔪᐊᒃᑯᓐᓂ ᒐᕙᒪᐅᑉ ᓯᕗᓪᓕᐅᑎriᔭᕆᐊᓕᖏᓐᓂᑦ ᓴᖅᑭᑦᑎᖁᓪᓗᒋᑦ ᒐᕙᒪᖃᑦᑎᐊᕋᓱᐊᕐᓂᕐᒥᒃ ᐱᔾᔪᑎᒃᓴᓂᒃ ᐊᑐᑦᑎᐊᕋᓱᐊᕐᓂᒃᑯᑦ, 
ᐊᒻᒪᓗ ᑯᐊᐳᕇᓴᒃᑯᑦ ᐱᓕᕆᐊᖃᕋᓱᐊᖅᑎᓪᓗᒋᑦ ᓂᕆᐅᒋᔭᐅᔪᓂᒃ ᓴᖅᑭᑎᑕᐅᔪᒪᓪᓗᑎᒃ.   

ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔫᑎᒃᓴᓄᑦ ᖃᓄᐃᓕᐅᕈᑕᐅᔪᒪᔪᑦ ᓴᖅᑭᑎᑕᐅᕗᑦ, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒃᐳᑦ 
ᒐᕙᒪᓕᕆᔨᒃᑯᓐᓂ ᐱᓕᕆᖃᑎᖃᕐᓂᐊᕐᓂᕐᒥᒃᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎ ᐊᑐᓕᖅᑎᑕᐅᑦᑎᐊᖁᓪᓗᒍ. ᑯᐊᐳᕇᓴᒃᑯᑦ 
ᐱᒋᐊᖅᑎᑦᑎᓯᒪᓕᖅᐳᑦ ᓇᓗᓇᐃᖅᓯᓂᕐᒧᑦ ᐃᓕᓐᓂᐊᒐᒃᓴᓂᒃ, ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒧᑦ, ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 
ᐱᕕᒃᓴᕆᔭᐅᔪᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒧᑦ ᐃᓚᒋᔭᐅᔪᓂ ᑕᒪᐃᓐᓂᒃ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪ ᐱᓕᕆᖃᑎᒋᔭᒥᓂ 
ᓄᓇᓕᖕᓂ ᐃᒡᓗᓕᕆᔨᐅᔪᑦ ᑲᑐᔾᔨᖃᑎᒌᖏᓐᓂ. 

ᐃᓕᓴᖅᓯᒐᒪ ᐱᒻᒪᕆᐅᓂᖓᓂᒃ ᓄᓇᕗᑦ ᒐᕙᒪᑯᑦ ᐱᑦᑎᐊᖃᑦᑕᖁᔨᓂᖓᑦ ᐸᒡᕕᓵᕆᔪᖃᙱᓪᓗᓂ ᐊᒻᒪᓗ ᓵᓚᓯᐊᖃᕆᐊᖃᙱᓐᓂᕐᒧᑦ, ᐊᒻᒪᓗ 
ᐱᓕᕆᓗᑎᒃ ᐃᒪᐃᑦᑎᐊᖁᔨᓂᕐᒧᑦ ᑕᒪᕐᒥᒃ ᐃᖅᑲᓇᐃᔭᖅᑏᑦ, ᐱᖃᓯᐅᑎᓪᓗᒍ ᐃᓱᒪᑕᐅᔪᖅ, ᑐᑭᓯᐅᒪᓗᑎᒃ ᐊᒻᒪᓗ ᒪᓕᒡᓗᑎᒃ ᐊᑐᐊᒐᕆᔭᐅᔪᒥᒃ. 
ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕙᓪᓕᐊᖏᓐᓇᖅᐳᑦ ᐱᓕᒻᒪᒃᓴᐃᓇᓱᐊᖅᖢᑎᒃ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓂ 

ᐃᖅᑲᓇᐃᔭᖅᑎᑐᐊᖑᙱᑦᑐᓄᑦ ᐱᒻᒪᕆᐅᓂᖓᓄᑦ ᐸᒡᕕᓵᕆᔭᕆᐊᖃᙱᓐᓂᖅ ᐱᓕᕆᕝᕕᐅᔪᓂ, ᑭᓯᐊᓂᑦᑕᐅᖅ ᓄᓇᓕᖕᓂ ᐃᒡᓗᕐᓕᔨᒃᑯᑦ 
ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᐅᓚᑦᑎᔨᖏᑦ ᐱᖃᓯᐅᑎᓪᓗᒋᑦ.    

ᑐᓴᖅᑎᑦᑎᒋᕗᖓ ᐱᓕᕆᐊᒃᓴᕆᓪᓗᒍ ᐃᒃᓯᕙᐅᑕᐅᓪᓗᖓ ᑕᒪᕐᒥᑦᑎᐊᖅ ᐊᑐᓕᖅᑎᑕᐅᑦᑎᐊᖁᓪᓗᒋᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᖅᑕᓂᒃ ᐱᖁᔭᖅ 
ᐊᒻᒪᓗ ᐅᖃᐅᓯᕐᓂᒃ ᓴᐳᔾᔨᓯᒪᓂᖅ ᐱᖁᔭᖅ ᐱᔨᑦᑎᕋᖅᑕᐅᕙᒃᑐᓕᒫᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᖃᑎᒌᒍᓐᓇᑦᑎᐊᖃᑦᑕᖁᓪᓗᒋᑦ ᐅᖃᐅᓯᕐᒥᓂᒃ 
ᐊᑐᕐᓗᑎᒃ.  

ᓂᕆᐅᒋᔭᒃᓴᑦ ᐊᒻᒪᓗ ᓯᕗᓪᓕᐅᑎᔭᕆᐊᓖᑦ 2016-2017-ᒥ 

ᖃᐅᔨᒪᕗᖓ ᓂᕆᐅᒋᔭᒃᓴᓕᒫᓯ, ᐊᑐᖅᑕᐅᓂᐊᕐᒪᑕ ᐊᒻᒪᓗ ᓯᕗᓪᓕᐅᑎᔭᕆᐊᓖᑦ ᑐᑭᒧᐊᕈᑎᒃᓴᐃᓪᓗ ᑎᑎᕋᖅᓯᒪᔪᑦ ᐊᖏᖅᑕᐅᓯᒪᔪᒥᑦ 2016-
2017-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ ᐊᒻᒪᓗ ᑮᓇᐅᔭᖅᑑᑎᒃᓴᓂᒃ ᐊᑐᖅᑕᐅᓂᐊᕐᒪᑕ. ᓂᕆᐅᒋᔭᖃᕐᓂᐊᖅᐳᓯ ᓄᑖᖖᒍᕆᐊᖅᑕᐅᖃᑦᑕᕐᓂᐊᖅᑐᓂᒃ 
ᑕᒪᐃᓐᓂᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᓯᕗᓪᓕᐅᑎᑕᐅᔪᒪᔪᓂᒃ ᑐᕌᒐᖓᓄᑦ ᑎᑭᐅᑎᖁᓪᓗᒋᑦ ᐋᖅᑭᒋᐊᖁᓪᓗᒍ ᑭᐅᔭᐅᔪᓐᓇᕐᓂᖅ ᐊᒻᒪᓗ 
ᓴᖅᑭᔮᑦᑎᐊᕐᓂᖅ.   

ᑎᑎᕋᐅᔭᖅᑕᐅᓯᒪᔪᑎᒍᑦ ᐱᓕᕆᐊᒃᓴᖓᓄᑦ, ᐊᑐᓕᖅᑎᑦᑎᓂᐊᖅᑐᒍᑦ ᑐᕌᒐᖏᓐᓂᒃ ᐊᒻᒪᓗ ᐊᔪᕆᖅᓲᔾᔨᓯᒪᔪᓂᒃ ᑎᑎᕋᖅᓯᒪᔪᓂᒃ ᓄᓇᕗᑦ 
ᒐᕙᒪᒃᑯᑦ ᐊᑯᓂᐅᔪᒃᑯᑦ ᐃᓗᐃᑦᑐᒥᒃ ᐃᒡᓗᓕᕆᓂᖅ ᐊᒻᒪ ᐊᖏᕐᕋᖃᙱᑦᑐᓄᑦ ᑐᑭᒧᐊᕈᑎᒃᓴᓂᒃ. ᐱᓕᕆᖃᑎᒌᓕᒃᑲᓐᓂᖁᓪᓗᒋᑦ 
ᐃᖅᑲᓇᐃᔭᕐᕕᓕᒫᑦ ᐊᒻᒪᓗ ᓴᓇᕝᕕᓕᒫᑦ ᐱᓕᕆᐊᖑᖅᑳᕐᓂᐊᖅᐳᖅ ᐊᔾᔨᒌᖏᑦᑐᑦ ᐃᒡᓗᓕᕆᓂᕐᒥᒃ ᓂᕈᐊᖅᑕᐅᔪᓐᓇᖅᑐᑦ ᐊᑐᐃᓐᓇᐅᖁᓪᓗᒋᑦ 
ᓄᓇᕗᒻᒥᐅᑦ ᐱᔭᕆᐊᖃᖅᑕᖏᑦ ᐊᔾᔨᒌᙱᑦᑐᑦ ᓴᖅᑭᑎᑕᐅᖁᓪᓗᒋᑦ, ᑖᓐᓇ ᓇᓗᓇᐃᖅᑕᐅᓯᒪᑦᑎᐊᖅᖢᓂ ᓯᕗᒻᒧᑦ ᐊᑉᓗᖅᑕᒃᑯᓐᓂᑦ.    

ᑭᐅᔭᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐅᓂᒃᑳᓕᐊᒥᒃ ᓂᕆᐅᒋᔭᒃᓴᖅ 2016-2017 ᐊᕐᕌᒍᓂ 

ᑲᑎᒪᔩᑦ ᑯᐊᐳᕇᓴᒃᑯᓐᓂ ᑲᔪᓯᑎᑦᑎᓪᓚᕆᒐᓱᖕᓂᐊᖅᐳᑦ ᓴᖅᑭᑦᑕᕆᐊᓕᖏᓐᓂᒃ ᒪᓕᑦᑎᐊᖏᓐᓇᖁᓪᓗᒋᑦ, ᐱᖃᓯᐅᑎᓗᒍ ᐱᓕᕆᐊᒃᓴᓄᑦ 
ᐸᕐᓇᐅᑎᑦ ᐃᓚᓕᐅᑎᓗᒍ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᖓᓄᑦ; ᐊᕐᕌᒍᑕᒫᖅᓯᐅᑎᖓ ᑳᓐᑐᓛᒃᓯᓂᕐᒧᑦ ᐅᓂᒃᑳᓕᐅᖅᓯᒪᔪᖅ ᐊᒻᒪᓗ 
ᑯᐊᐳᕇᓴᐅᑉ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᕆᓯᒪᔭᖓ ᒪᓕᒡᓗᒍ ᐃᓚᖓ IX ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒥ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓱᓕ ᐊᖏᖅᓯᒪᔪᑦ ᐅᓂᒃᑳᓕᐅᕆᐊᖃᖅᑕᖏᓐᓂᒃ ᓴᖅᑭᑎᑦᑎᖃᑦᑕᕈᒪᓪᓗᑎᒃ ᑮᓇᐅᔭᓕᕆᔨᒃᑯᑦᑎᒍᑦ, ᐊᒻᒪᓗ 
ᑮᓇᐅᔭᖅᑑᑎᒃᓴᑦ ᐊᔾᔨᒌᙱᓐᓂᖏᑕ ᐅᓂᒃᑳᓕᐊᖓ ᓴᖅᑭᑎᑕᐅᖃᑦᑕᕐᒥᓗᓂ ᐊᒻᒪᓗ ᐊᑭᓕᕆᐊᓕᖕᓂᒃ ᓇᓚᐅᑦᑖᖅᓯᒪᔪᑦ ᐊᐅᓚᑦᑎᔾᔪᑎᒃᓴᓄᑦ 
ᐋᖅᑭᐅᒪᔾᔪᑎᒃᓴᓄᓪᓗ ᐊᑭᑐᔫᑎᓄᓪᓗ ᐊᖏᖅᑕᐅᓯᒪᔪᓄᑦ ᑲᑎᒪᔨᓄᑦ ᐱᖓᓱᐃᖅᐸᒡᓗᒍ ᐊᕐᕌᒍᒥ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᕐᒥᔪᑦ ᑮᓇᐅᔭᓕᕆᔨᒃᑯᓐᓂ ᑲᔪᓯᖁᓪᓗᒍ ᓴᖅᑭᑕᐅᓂᖓ ᐱᖓᓱᐃᖅᓱᕐᓗᒍ ᐊᕐᕌᒍᒥ 
ᐅᓂᒃᑳᓕᐅᕈᑎᒃᓴᓂᒃ ᖃᐅᔨᓴᑦᑎᐊᕈᒪᓪᓗᑎᒃ ᐊᒻᒪᓗ ᐅᓂᒃᑳᓕᐅᕐᓗᑎᒃ ᐱᓕᕆᐊᖑᔪᓂᒃ ᐊᑐᖃᑦᑕᖅᑕᖓᑦ $76.7M ᒥᓕᐊᓐ ᓄᓇᕗᑦ ᒐᕙᒪᒃᑯᑦ 
ᐱᓚᐅᖅᑕᖓ CMHC-ᑯᓐᓂ ᑐᓴᖅᑎᑦᑎᔾᔪᑕᐅᓚᐅᖅᑐᖅ 2016-ᒥ ᒐᕙᒪᑐᖃᒃᑯᓐᓂ ᑮᓇᐅᔭᑦ ᐸᕐᓇᒃᑕᐅᓯᒪᔪᓂᑦ. 

ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᑎᒥᖁᑎᒋᔭᐅᔪᑦ ᓴᖖᒋᒃᑎᒋᐊᒃᑲᓐᓂᕆᐊᖃᕐᓂᖏᑦ ᐱᔾᔪᑎᒋᓪᓗᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖃᑎᖃᑦᑎᐊᖏᓐᓇᓱᖕᓂᐊᖅᑐᑦ ᑮᓇᐅᔭᓕᕆᔨᒃᑯᓐᓂ ᓇᐅᒃᑯᓕᒫᖅ, ᐃᖏᕐᕋᑎᑦᑎᑦᑎᐊᖁᓪᓗᒋᑦ ᑕᒪᐃᓐᓂᒃ ᓄᑖᓂᒃ ᓄᑕᐅᖖᒋᑦᑐᓂᒡᓗ 
ᑐᑭᓯᒋᐊᕈᑎᒃᓴᓂᒃ. 

ᓂᕆᐅᑦᑎᐊᖅᐳᖓ ᐃᓕᖕᓂᒃ ᐅᖃᖃᑎᖃᕈᒪᓂᐊᖅᖢᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᕚᓪᓕᕈᑎᖏᓐᓂᒃ ᓯᕗᓪᓕᐅᑎᔭᕆᐊᓕᖏᑦ ᐅᖃᐅᓯᕆᒋᑦ 
ᐊᒻᒪ ᐊᔪᕆᖅᓲᔾᔨᓯᒪᔪᓂᒃ 2016-2017 ᑎᑎᖅᑲᒥᑦ ᓂᕆᐅᒋᔭᒃᓴᓂᒃ ᐅᖃᖅᓯᒪᔪᒥᒃ. 

ᐅᕙᙶᖅᑐᖅ, 

 

 

ᐹᑉ ᓚᓄᑦ, 
ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐊᔾᔨᖏᓐᓂᒃ ᑐᓂᔭᐅᔪᑦ:  ᑯᐃᔅ ᑕᐅᕐᓯ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓂ  

  ᑎᐅᕆ ᐊᐅᓪᓚ, ᐃᓱᒪᑕᖅ ᐊᒻᒪᓗ ᓄᓇᓕᖕᓂ ᐊᕙᑎᓕᕆᓂᕐᒧᑦ ᑎᑎᕋᖅᑎ, ᓄᓇᕗᒻᒥ 

ᐋᒡᒌᓯ 04, 2016  
 
ᒪᓕᒐᓕᐅᖅᑎ ᔪᐊᔾᔨ ᕼᐃᒃᔅ  
ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ  
ᐃᖃᓗᐃᑦ, ᓄᓇᕗᑦ  
 
ᒥᓂᔅᑕ ᕼᐃᒃᔅᖓᐃ,  
 
ᖁᔭᓐᓇᒦᒃ ᑎᕋᓚᐅᕋᕕᑦ ᒫᔾᔨ 22, 2016−ᒥᑦ ᓇᓗᓇᐃᖅᖢᒋᑦ ᓂᕆᐅᒋᔭᑎᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂ 
(QEC) 2016-17−ᒧ. ᕿᒥᕐᕈᖃᑎᖃᖅᓯᒪᔪᖓ ᑎᑎᕋᓚᐅᖅᑕᕐᓂᒃ ᑎᒥᐅᑉ ᑲᑎᒪᔨᖏᓐᓂᑦ, ᐊᖓᔪᖅᑳᒥᑦ ᐊᖓᔪᖅᑲᐅᑎᓂᒡᓗ.  
 
ᓯᕗᒧᑦ ᐊᑉᓗᖅᑕ ᓯᕗᓪᓕᐅᔾᔭᐅᔪᒪᔪᑦ  
 
ᐆᒻᒪᖅᑯᑎᐅᑉ ᐊᑐᖅᑕᐅᓂᖓ ᐊᖏᒡᓕᕙᓪᓕᐊᑎᓪᓗᒍᑦ ᓄᓇᕗᑦ ᐃᓄᒋᐊᒃᓯᕙᓪᓕᐊᓂᖓᓄ ᖃᑭᒪᓇᓱᐊᕈᑎᐅᓪᓗ 
ᐱᕈᖅᐸᓪᓕᐊᓂᖓᓄ, ᑲᑎᒪᔩᑦ ᑎᒥᐅᓪᓗ ᐊᖓᔪᖅᑲᐅᑎᖏᑦ ᖃᐅᔨᒪᕗᑦ ᑎᒥᐅᑉ ᐱᒻᒪᕆᐅᔪᑦ ᐱᓕᕆᐊᒃᓴᖓᓂ, 
ᐊᐅᓚᔪᓐᓇᐅᑎᓕᕆᔨᑐᐊᖑᓪᓗᓂ ᐆᒻᒪᖅᑯᑎᖃᖅᑎᑦᑎᔪᑑᓪᓗᓂᓗ ᓄᓇᕗᒻᒥ, ᐊᑐᕐᓗᒍᑦ ᓄᓇᕗᑦ ᒐᕙᒪᐅᑉ (GN) 
ᑕᐅᑐᙳᐊᖅᑕᖓ ᐋᖅᑭᒃᓯᒪᔪᖅ ᓯᕗᒧᑦ ᐊᑉᓗᖅᑕ: ᓯᕗᒻᒧᐊᖃᑎᒌᖕᓂᕐᒥᑦ. ᑲᑎᒪᔩᑦ ᓄᑖᕐᓂᑦ ᑐᑭᒧᐊᒍᑎᖃᓕᖅᑐᑦ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᐅᐸᓗᖓᐃᔭᖅᓯᒪᔪᒃᑯᑦ ᑐᕌᒐᕆᔭᖓᒍᑦ 2016-17−ᒧ, ᓇᓗᓇᐃᕈᒪᓪᓗᒍ ᐊᑐᕋᓗᐊᕐᒪᖔᑦᑕ 
ᑎᓕᐅᕆᔭᐅᔾᔪᑎᒋᓯᒪᔭᑦᑎᓐᓂ ᓇᓕᒧᒃᓱᒻᒫᕐᓗᒍ ᓯᕗᓪᓕᐅᑎᔪᒪᔭᑦᑎᓐᓂᒃ ᓄᓇᕗᑦ ᒐᕙᒪᐅᑉ ᑕᐅᑐᙳᐊᖅᑕᖏᓐᓄᑦ.  
 
ᑲᑎᒪᔩᑦ ᐃᓕᑕᖅᓯᓯᒪᕗᑦ ᓄᓇᕗᒻᒥ ᖃᑭᒪᓇᓱᐊᕐᓂᕐᒧᑦ ᐃᓅᖃᑎᒌᓄᓪᓗ ᐱᕙᓪᓕᐊᓂᖅ ᑕᑎᖃᕐᓂᖏᓐᓂᑦ ᖁᓪᓕᒃᑯᑦ 
ᑎᑭᐅᒪᓂᖏᓐᓂᑦ ᓄᓇᕗᒻᒥ ᒫᓐᓇᐅᔪᖅ ᓯᕗᓂᒃᓴᑦᑎᓐᓂᒡᓗ ᐆᒻᒪᖅᑯᑎᒋᔭᐅᔭᕆᐊᖃᖅᑐᓂᒃ. ᑎᑭᐅᑎᔪᒪᓗᒍ ᐊᑯᓂᐅᔪᒧᑦ 
ᐸᕐᓇᐅᑎᕗᑦ ᓄᑖᙳᕆᐊᖅᓯᓂᕐᒧᑦ ᖁᓪᓕᒃᑯᑦ ᐊᐅᓚᔪᓐᓇᐅᑎᖏᓐᓂᑦ, ᑲᑎᒪᔩᑦ ᐊᖓᔪᖅᑲᐅᑏᓪᓗ ᑲᒪᒋᔭᖃᖅᑐᑦ 
ᐱᕙᓪᓕᐊᑎᑦᑏᓐᓇᕐᓂᕐᒥᒃ ᖁᓪᓕᒃᑯᑦ ᖁᓪᓕᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᒥᖕᓂ.  
 
ᐃᓕᑕᖅᓯᓯᒪᓂᖅ ᐱᒻᒪᕆᐅᔪᓂᒃ ᐃᖅᑲᓇᐃᔭᖅᑎᖃᑦᑎᐊᕐᓂᕐᒥᒃ ᐱᔪᓐᓇᐅᑎᖃᖅᑐᓂᒃ ᑭᒡᒐᖅᑐᐃᔪᓂᒡᓗ ᓄᓇᕗᒻᒥᐅᓂ, 
ᖁᓪᓕᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᑮᓇᐅᔭᓕᕆᔨᒃᑯᓐᓂᒃ ᒐᕙᒪᓕᕆᔨᒃᑯᓐᓂᓪᓗ ᐊᑐᓕᕈᒪᓪᓗᒍ ᓄᓇᕗᑦ ᒐᕙᒪᐅᑉ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᖅᓯᒪᔪᒃᑯᑦ ᓯᕗᓪᓕᐅᑎᔪᒪᔭᖏᑦ ᐃᑲᔪᕈᒪᓪᓗᒋᑦ ᐊᔪᙱᓐᓂᕆᔭᐅᔪᑦ 
ᐱᔪᓐᓇᕐᓂᕆᔭᐅᔪᓪᓗ ᐃᓅᖃᑎᑦᑎᓐᓂ.  
 
ᑎᒥᐅᔪᖅ ᐊᑐᖅᑎᑦᑏᓐᓇᖅᐳᖅ ᐅᖃᐅᓯᕗᑦ ᐸᕐᓇᐅᑎᒥᒃ ᐱᔨᑦᑎᕋᑦᑎᐊᒃᑲᓐᓂᕋᓱᐊᖅᖢᑎᒡᓗ ᐆᒻᒪᖅᑯᑎᖃᖅᑎᓂᒃ 
ᐃᓕᑕᕆᔭᐅᓯᒪᔪᖅ ᐅᖃᐅᓯᕐᒥᑦ ᓂᕈᐊᕆᔭᒥᒃᑎᒍᑦ ᒪᓕᒐᓱᐊᖅᖢᒍᓗ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ ᐱᖁᔭᖅ ᐊᒻᒪᓗ 
ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓇᓱᖕᓂᖏᓐᓄᑦ ᐱᖁᔭᖅ. 
 
 
 
 
 
 
 
 
 
 
 



 
 
 
 
 
ᑎᒥᐅᑉ ᓂᕆᐅᒋᔭᖏᑦ ᓯᕗᓪᓕᐅᑎᔪᒪᔭᖏᓪᓗ 2016-2017−ᒧ 
 
ᑎᑭᐅᑎᓇᓱᐊᖅᑎᓪᓗᑕ ᓯᕗᓪᓕᐅᔾᔭᐅᔪᒪᔪᓄᑦ ᐋᖅᑭᒃᓯᒪᔪᓂ ᐊᒡᓚᒡᕕᖕᒧ ᐸᕐᓇᐅᑎᒥᒃ ᐅᐸᓗᖓᐃᔭᖅᓯᒪᔪᒃᑯᓪᓗ 
ᐸᕐᓇᐅᑎᒥᒃ, ᑲᑎᒪᔩᑦ ᓇᓗᓇᐃᕐᓂᐊᖅᑐᑦ ᖁᓪᓕᒃᑯᑦ ᑲᒪᒋᔭᖃᕋᓗᐊᕐᒪᖔᑦ ᐱᓕᕆᐊᒃᓴᒥᖕᓂ ᑕᑎᒋᔭᒃᓴᐅᓗᑎᒃ 
ᑕᑯᒃᓴᐅᓗᑎᒡᓗ, ᐃᓕᑕᖅᓯᓯᒪᓂᖅ ᑕᒪᒃᑯᐊ ᐱᒻᒪᕆᐅᓂᖏᓐᓂᑦ ᐱᕈᖅᓴᐃᓂᕐᒧᑦ ᓴᙱᒃᑎᒋᐊᖅᓯᓂᕐᒧᓪᓗ 
ᑲᑐᔾᔨᖃᑎᖃᕐᓂᑦᑎᓐᓂᒃ ᐆᒻᒪᖅᑯᑎᖃᖅᑎᐅᔪᓂᑦ, ᐅᓂᒃᑲᐅᓯᖃᕐᕕᒃᐳᓪᓗ ᑲᑐᔾᔨᖃᑎᖃᕐᓂᖅᐳᓪᓗ ᒥᓂᔅᑕᐅᑉ ᑎᑎᕋᕐᕕᖓᓂ.  
 
ᑲᑎᒪᔩᑦ ᐊᖓᔪᖅᑲᐅᑏᓪᓗ ᐱᕙᓪᓕᐊᒻᒪᕆᒍᒪᕗᑦ ᕿᓚᒻᒥᐅᔪᒃᑯᓪᓗ ᑐᑭᓯᒋᐊᖅᑎᑦᑎᖃᑦᑕᕐᓂᕐᒧᑦ ᖃᓄᐃᑉᐸᓪᓕᐊᖕᒪᖔᑦ 
ᐊᒡᓚᒡᕕᖕᒧ ᐅᐸᓗᖓᐃᔭᖅᓯᒪᔪᒃᑯᓪᓗ ᐸᕐᓇᐅᑏᑦ. 2016-2017 ᐊᕐᕌᒍᖓᓄ, ᑲᒪᒋᔭᖃᕐᓂᐊᖅᑐᒍᑦ ᒪᑯᓂᖓ ᐱᒻᒪᕆᐅᔪᓂᑦ: 
 
ᐊᖓᔪᖅᑳᒃᓴᖅᓯᐅᕐᓂᖅ 
 
ᑲᑎᒪᔩᑦ ᐃᓕᑕᖅᓯᓯᒪᕗᑦ ᐊᑑᑎᑦᑎᐊᕋᔭᕐᓂᖓᓂᑦ ᐊᖓᔪᖅᑳᖃᕐᓂᕐᒥᑦ ᐊᐅᓚᑦᑎᔨᒻᒪᕆᖕᒥᒃ ᐱᔪᓐᓇᕐᓂᖃᑦᑎᐊᖅᑐᒥᑦ. 
ᑲᑎᒪᔩᑦ ᑐᑭᒧᐊᒃᓯᕙᓪᓕᐊᖏᓐᓇᕐᓂᐊᖅᑐᑦ ᐃᑲᔪᖅᐸᒡᓗᑎᒡᓗ ᖁᓪᓕᒃᑯᓐᓄᑦ ᓄᓇᕗᑦ ᒐᕙᒪᖓ ᕿᓂᖅᑎᓪᓗᒍ ᖁᓪᓕᒃᑯᓐᓄᑦ 
ᐊᖓᔪᖅᑳᒃᓴᒥᒃ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᑲᑎᒪᔩᑦ ᐅᑎᖅᑎᑦᑎᓇᓱᐊᕐᓂᐊᖅᑐᑦ ᖁᓪᓕᒃᑯᑦ ᒪᑭᑕᑦᑎᐊᕐᓂᕆᓚᐅᖅᑕᖓᓂ ᐃᖅᑲᓇᐃᔭᕐᕕᐅᔪᒪᓂᕐᒧᑦ ᓄᓇᕗᒻᒥ, 
ᐃᓚᐅᖃᑕᐅᓂᐊᖅᖢᑎᒡᓗ ᐊᖓᔪᖅᑲᐅᑎᓂᑦ ᓇᓗᓇᐃᕋᓱᐊᕐᓗᑎᒃ ᖃᓄᖅ ᐃᖅᑲᓇᐃᔭᖅᑎᓂᒃ ᒪᑭᑎᑦᑎᕚᓪᓕᕈᓐᓇᕐᒪᖔᑦ 
ᖁᕝᕙᕆᐊᖅᓯᓇᓱᐊᕐᓂᕐᒥᒡᓗ ᓴᙱᔪᒥᒃ ᑕᑎᒋᔭᒃᓴᒥᓪᓗ ᓯᕗᑎᐅᓂᕐᒥᑦ. ᐸᕐᓇᐅᑎᕗᑦ ᑎᑭᐅᑎᓇᓱᐊᕐᓗᒋᑦ ᑕᒪᒃᑯᐊ 
ᑐᕌᒐᕆᔭᐅᔪᑦ ᐱᖃᓯᐅᑎᕗᑦ ᐃᖅᑲᓇᐃᔭᖅᑎᓄᑦ ᐊᐱᖅᓲᑎᓕᐅᕐᓂᖅ ᐃᖅᑲᓇᐃᔭᖅᑎᓂᒃ ᐃᓚᐅᑎᑦᑎᖃᑦᑕᕐᓂᖅ, 
ᑲᒪᒋᔭᖃᕐᓂᕐᓗ ᓯᕗᑎᐅᓂᕐᒧᑦ ᑲᑐᔾᔨᖃᑎᒌᖕᓂᕐᒧᓪᓗ ᐱᕙᓪᓕᐊᑎᑦᑎᓂᕐᒥᑦ.  
 
ᓯᕗᒻᒧ ᐃᖏᕐᕋᑎᓪᓗᑕ ᐅᐸᓗᖓᐃᔭᖅᓯᒪᔪᖅ ᐸᕐᓇᐅᑎᑦᑎᓐᓂᒃ, ᐅᓄᖅᓯᕙᓪᓕᐊᑏᓐᓇᕋᓱᐊᕐᓂᐊᖅᑕᕗᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᓴᓈᓂᑦ ᐱᓕᕆᔨᒻᒪᕆᖕᓂᓪᓗ ᐊᐅᓚᑦᑎᔨᓂᒡᓗ ᖁᓪᓕᒃᑯᓐᓂᑦ. ᐅᒃᐱᕈᓱᒃᐳᒍᑦ ᐃᖅᑲᓇᐃᔭᖅᑎᖃᕐᓂᖅ 
ᑭᒡᒐᖅᑐᐃᔪᓂᑦ ᓄᓇᕗᒻᒥᐅᓂ ᐱᒻᒪᕆᐅᓂᖓᓂ ᐃᖏᕐᕋᑦᑎᐊᕐᓂᕆᔭᖓᓂ ᖁᓪᓕᒃᑯᑦ.  
 
ᐸᒡᕕᓴᒃᑕᐅᓐᓇᙱᓐᓂᖅ ᐃᖅᑲᓇᐃᔭᕐᕕᖕᒥ 
 
ᑲᑎᒪᔩᑦ ᐃᑲᔪᑦᑎᐊᖅᐳᑦ ᓄᓇᕗᑦ ᒐᕙᒪᐅᑉ ᐊᑐᐊᒐᖓᓂ ᐸᒡᕕᓴᒃᑕᐅᓐᓇᙱᓐᓂᕐᒥᑦ ᐃᖅᑲᓇᐃᔭᕐᕕᖕᒥ ᕿᒥᕐᕈᔪᒪᓪᓗᑎᒍᓪᓗ 
ᓄᑖᙳᕆᐊᕈᒪᓪᓗᑎᒍᓪᓗ ᖁᓪᓕᒃᑯᑦ ᐊᑐᐊᒐᖏᑦ ᓇᓗᓇᐃᕈᒪᓪᓗᑕ ᐃᖅᑲᓇᐃᔭᖅᑏᑦ ᐊᑦᑕᕐᓇᖏᑦᑐᒥᒃ 
ᐃᖅᑲᓇᐃᔭᕐᕕᖃᑦᑎᐊᕋᓗᐊᕐᒪᖔᑦ. ᐊᖓᔪᖅᑳᖑᔪᖅ ᖃᐅᔨᒃᑲᖅᑕᐅᓯᒪᔪᖅ ᐱᓕᕆᐊᒃᓴᐅᔪᓂᒃ ᑲᔪᓯᖁᓗᒍ ᖁᕝᕙᕆᐊᖁᓗᒍᓗ 
ᖁᓪᓕᒃᑯᑦ ᐃᖅᑲᓇᐃᔭᕐᕕᖃᑦᑎᐊᕐᓂᕐᒧᑦ ᐊᑐᐊᒐᖓᓂ ᖁᓪᓕᒃᑯᓐᓂᓕᒫᖅ. 
 
 
 
 
 
 
 
 



 
 
 
 
 
 
 
 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐱᓕᕆᐊᖓ 
 
ᑲᑎᒪᔩᑦ ᐊᖓᔪᖅᑲᐅᑏᓪᓗ ᕿᒥᕐᕈᓯᒪᔪᑦ ᑕᐅᑐᒃᑕᐅᓯᒪᔪᓂᒃ ᐊᑐᓕᖁᔭᐅᓯᒪᔪᓂᒡᓗ ᑕᒻᒪᖅᓯᒪᔪᖅᓯᐅᖅᑎᐅᑉ (OAG) ᑲᓇᑕᒥ. 
ᐃᑲᔪᖅᓯᑦᑎᐊᖅᐸᕗᑦ ᐊᑐᓕᖁᔭᐅᔪᑦ ᑕᒻᒪᖅᓯᒪᔪᖅᓯᐅᖅᑎᒃᑯᓐᓂ ᓴᙱᒃᑎᒋᐊᖁᓪᓗᒍ ᖁᓪᓕᒃᑯᑦ ᐊᑐᒐᒃᓴᖏᑦ ᖁᓪᓕᒃᑯᓐᓂ 
ᐊᐅᓚᑦᑎᔾᔪᑎᑦ. ᑕᐃᒪᐃᒻᒪᑦ, ᑲᑎᒪᔩᑦ ᑭᖑᕙᙱᓪᓗᑎᒃ ᐅᓂᒃᑳᓕᐅᕈᒪᖃᑦᑕᖅᐳᑦ ᐊᑐᖅᑎᑦᑎᓂᕐᒧᑦ ᐱᕙᓪᓕᐊᓂᕆᔭᖓᓄᓪᓗ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᒻᒥ ᓇᓗᓇᐃᖅᓯᒪᔪᖅ ᑕᒻᒪᖅᓯᒪᔪᖅᓯᐅᖅᑕᐅᓵᖅᑐᒥᒃ ᖁᓪᓕᒃᑯᑦ ᑕᒻᒪᖅᓯᒪᔪᖅᓯᐅᖅᑎᓂᒃ. 
 
ᓂᐅᕕᕐᓂᕐᒧᑦ, ᑳᓐᑐᕌᓄᑦ ᐱᓕᕆᐊᒃᓴᓄᓪᓗ ᐊᐅᓚᑦᑎᓂᖅ 
 
ᐱᓕᕆᐊᒃᓴᓕᕆᓂᖅ ᑭᖑᕙᙱᑦᑐᓂᒃ, ᐊᑐᒐᒃᓴᖏᑦ ᐊᑐᕐᓗᑎᑦ, ᑮᓇᐅᔭᖅᑑᑎᒥᒡᓗ ᖄᖏᐅᑎᙱᓪᓗᑎᒃ ᑐᙵᕕᐅᕗᖅ 
ᐃᖏᕐᕋᑦᑎᐊᕐᓂᕐᒧᑦ ᐱᕈᖅᐸᓪᓕᐊᓂᖓᓄᓪᓗ ᖁᓪᓕᒃᑯᑦ. ᐅᐸᓗᖓᐃᔭᖅᓯᒪᔪᖅ ᑐᕌᒐᕆᔭᐅᕗᖅ ᐊᕐᕌᒍᑕᒫᑦ ᐊᑭᓂᒃ 
ᐅᑎᕐᕕᐅᑦᑕᕐᓂᕐᒧᑦ ᓴᙱᑦᑎᑦᑎᒋᐊᖅᐳᑦ ᐱᐅᓯᒋᐊᖅᓯᔪᒪᔭᑦᑎᓐᓂᒃ ᓂᐅᕕᕐᓂᕐᒧᑦ, ᑳᓐᑐᕌᓄᑦ, ᐱᓕᕆᐊᒃᓴᓄᓪᓗ 
ᐊᐅᓚᑦᑎᔾᔪᓯᑦᑎᓐᓂᒃ. 
 
ᐊᔪᕈᓐᓃᖅᓴᖅᑎᑦᑏᓐᓇᖃᑦᑕᕐᓂᐊᖅᑐᒍᑦ ᐱᓕᕆᐊᕆᔪᓐᓇᖅᑕᓄᓪᓗ ᐱᕚᓪᓕᕈᑎᒃᓴᑦ ᐊᑐᐃᓐᓇᐅᑎᑉᐸᒡᓗᒋᑦ ᓴᓇᔨᓄᑦ 
ᓯᕗᒻᒧᑦ ᐃᖏᕐᕋᑎᓪᓗᑕ ᓴᖅᑭᑉᐸᓪᓕᐊᑎᓪᓗᑎᒍᑦ ᑎᒥᖁᑎᕗᑦ ᐊᒻᒪ ᖃᓄᐃᓕᐅᕈᒪᐅᑎᓄᑦ ᐸᕐᓇᐅᑎᕗᑦ. ᐊᒻᒪᓗ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐃᓚᐅᑎᑦᑎᖃᑦᑕᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑲᑐᔾᔨᖃᑎᒌᒡᓗᑎᒃ 
ᐱᓕᕆᖃᑦᑕᕐᓂᐊᕐᒪᑕ ᓂᐅᕕᐊᖑᔭᕆᐊᖃᖅᑐᓂᒃ ᐊᔪᕐᓇᙱᑐᐊᕌᖓᑦ ᖃᐅᔨᒪᖃᑎᒌᑦᑎᐊᕐᓗᑎᒡᓗ ᐱᓕᕆᔾᔪᓯᑦᑎᐊᕙᖕᓂᒃ 
ᐱᓕᕆᐊᒥᒃ ᐊᐅᓚᑦᑎᓂᕐᒥᒃ ᐊᑭᑐᔫᑎᓂᒃ ᐱᓕᕆᐊᓂᒃ.  
 
ᐊᑐᐊᒐᕐᒥᒃ ᕿᒥᕐᕈᓂᖅ  
 
ᑲᑎᒪᔩᑦ ᐱᓕᕆᖃᑎᖃᑦᑎᐊᖃᑦᑕᕐᓂᐊᖅᑐᑦ ᐊᖓᔪᖅᑳᒥᒃ ᐊᒻᒪ ᐊᐅᓚᑦᑎᔨᒻᒪᕆᖕᒥᒃ ᐱᒋᐊᖅᑎᑦᑎᓂᐊᖅᑎᓪᓗᒋᑦ ᐊᑐᐊᒐᕐᒥᒃ 
ᕿᒥᕐᕈᓂᕐᒥᒃ ᓇᓗᓇᐃᖅᑕᐅᔾᔪᑎᒃᓴᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᔾᔪᑎᒋᔭᕆᐊᖃᖅᑕᖏᓐᓂᒃ ᐊᒻᒪ 
ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ, ᐃᓚᓕᐅᑎᕙᒡᓗᒋᓪᓗ ᐆᒻᒪᖅᑯᑎᓕᕆᔨᒃᑯᑦ ᖃᓄᐃᓕᐅᕈᒪᐅᑎᒃᓴᓄᑦ ᐸᕐᓇᒃᑕᖏᑦ, 
ᑕᐅᑐᖅᑰᖅᑕᖏᑦ ᐊᒻᒪ ᑐᕌᒐᕆᔭᖏᑦ, ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᑎᖁᔭᖏᑦ ᐊᒻᒪ ᐃᓱᒫᓘᑎᒋᔭᖏᑦ ᖃᐅᔨᒪᐅᔮᕐᔪᒡᓗᒋᑦ.  
ᐱᓇᔪᒃᑐᐃᓐᓇᐅᕗᒍᑦ3 ᖃᐅᔨᒪᔭᐅᖁᓪᓗᒋᑦ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦ ᐃᒪᐃᑦᑑᓂᖏᓐᓂᒃ, ᐊᔪᕐᓇᙱᓐᓂᓕᒫᖓᓄᑦ, 
ᒪᓕᒃᑐᐃᓐᓇᐅᓇᓱᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑏᑦ ᐊᑐᐊᒐᖏᓐᓄᑦ ᐊᐅᓚᑦᑎᔾᔪᑎᓄᑦ ᐊᒻᒪ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓐᓄᑦ, ᐊᒻᒪᓗ ᒐᕙᒪᒃᑯᓐᓂ ᓇᓗᓇᐃᖅᑕᐅᓯᒪᔪᓄᑦ.   
 
ᐆᒻᒪᖅᑯᑎᑐᕈᑕᐅᖔᕈᓐᓇᖅᑐᑦ   
 
ᓯᕗᓂᒃᓴᑦᑎᓐᓂ ᓴᓗᒪᓗᓂ ᐃᖏᕐᕋᑦᑎᐊᕈᓐᓇᕐᓗᓂᓗ ᐆᒻᒪᖅᑯᑎᑐᕈᓯᖅ ᑕᐅᑐᙳᐊᕋᑦᑎᒍᑦ ᓄᓇᕗᒥᐅᓄᑦ, ᑖᓐᓇᓗ ᑐᕌᒐᖅ 
ᐱᔾᔪᑕᐅᖃᑕᐅᓪᓗᓂ ᖃᓄᐃᓕᐅᕈᒪᐅᑎᒃᓴᑦ ᑐᕌᒐᒃᓴᓄᑦ 2016-2019−ᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᖃᐅᔨᓇᓱᐃᓐᓇᖃᑦᑕᖅᐳᑦ ᐱᕕᒃᓴᑦᑎᐊᕙᖕᓂᒃ ᓄᓇᒥᙶᖅᑐᓂᒃ ᐊᒻᒪ ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖅᑯᑎᑐᕈᓯᕐᓂᒃ 
ᐅᑭᐅᖅᑕᖅᑐᒧᑦ ᓈᒻᒪᒃᑐᓂᒃ. ᐱᓕᕆᕙᓪᓕᐊᑎᓪᓗᑕ ᓴᓗᒪᔪᒥᒃ ᐆᒻᒪᖅᑯᑎᑐᕈᓯᕐᓂᒃ ᐱᓕᕆᐊᑦᑎᓐᓂ, ᐆᒻᒪᖅᑯᑎᓕᕆᔨᒃᑯᑦ 
ᐊᒃᓱᕉᑎᖃᕐᓂᐊᖅᑐᑦ ᓴᙱᒃᑎᒋᐊᖅᑎᑦᑎᓇᓱᒡᓗᑎᒃ ᐱᓕᕆᖃᑎᒌᒍᓯᕐᓂᒃ ᒐᕙᒪᒃᑯᓐᓂ ᑎᒥᒋᔭᐅᔪᓂᒃ ᑲᓇᑕᒥ, 
ᐊᕕᒃᑐᖅᓯᒪᔪᓂᒃ ᐊᒻᒪ ᓄᓇᓕᖕᓂᒃ, ᐊᒃᑐᐊᖃᑕᐅᔪᓂᒡᓗ ᑲᑐᔾᔨᖃᑎᒌᒡᕕᖕᓂᒃ, ᖃᐅᔨᒪᔭᐅᖁᓪᓗᒋᑦ ᖃᓄᖅᑑᕈᑎᒃᓴᑦ 
ᐊᑐᓕᖅᑎᑉᐸᓪᓕᐊᔭᕗᑦ ᐊᑑᑎᖃᕐᒪᖔᑕ ᐃᑲᔪᖅᓱᖅᑕᐅᑦᑎᐊᕐᒪᖔᑕᓗ ᓇᖕᒥᓂᖃᖃᑕᐅᔪᓕᒫᓂᒃ.  



 
 
ᓵᑕᐅᔪᓐᓇᕐᓂᕐᒧᑦ ᐊᒻᒪ ᑮᓇᐅᔭᓂᒃ ᐊᐅᓚᑦᑎᔾᔪᑎᓄᑦ ᐅᓂᒃᑲᐅᓯᐅᓛᕋᓱᒋᔭᐅᔪᑦ 2016-2017 ᐊᕐᕌᒍᒧᑦ  
 
ᐊᖓᔪᖅᑲᐅᑏᑦ ᑲᑎᒪᔩᑦ ᐊᖏᖅᓯᓚᐅᖅᐳᑦ ᐱᒻᒪᕆᐅᓂᖏᓐᓂᒃ ᑐᙵᓇᑦᑎᐊᕐᓂᖏᓐᓄᑦ ᐊᒻᒪ ᓵᑕᒃᓴᐅᔪᓐᓇᑦᑎᐊᕐᓂᖏᓐᓄᑦ, 
ᒪᓕᒋᐊᓖᓪᓗ ᓈᒻᒪᖅᑰᑎᑦᑎᐊᖅᐸᒃᖢᑎᒃ ᑐᓴᖅᑕᐅᔪᒃᓴᑦ ᒐᕙᒪᒃᑯᓐᓄᑦ ᓄᓇᕗᒥᐅᓄᓪᓗ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑏᑦ 
ᐊᑐᐊᒐᐃᑦ ᐋᖅᑭᒃᓯᒪᔪᑦ ᒪᓕᒃᖢᒋᑦ, ᐅᐃᒍᖓ IX. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᔨᒻᒪᕆᖓ ᑎᓕᐅᖅᑕᐅᕗᖅ 
ᒪᓕᑦᑎᐊᖁᔭᐅᓪᓗᓂ ᐅᓂᒃᑲᐅᓯᕆᔾᔪᓯᑦᑎᓐᓄᑦ ᓇᓗᓇᐃᖅᓯᒪᔪᓄᑦ ᑎᑎᖅᑲᓂᒃ ᓂᕆᐅᒋᔭᐅᔪᓂᒃ, ᐱᓕᕆᖃᑎᒋᑦᑎᐊᕐᓗᒋᓪᓗ 
ᑮᓇᐅᔭᓕᕆᔨᒃᑯᑦ ᖃᐅᔨᒪᔭᐅᖁᓪᓗᒋᑦ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᖏᑦ ᐱᓕᕆᐊᖑᑦᑎᐊᕋᓗᐊᕐᒪᖔᑕ.  
 
ᑭᒡᒐᖅᑐᖅᖢᒋᑦ ᐊᖓᔪᖅᑲᐅᑏᑦ ᑲᑎᒪᔩᑦ ᐊᒻᒪ ᐊᐅᓚᑦᑎᔨᒻᒪᕇᑦ, ᐊᒃᓱᕉᑎᖃᕐᓂᐊᖅᑐᒍᑦ ᓯᕗᓪᓕᐅᔾᔭᐅᔪᒪᔪᑦ 
ᓂᕆᐅᒋᔭᐅᔪᓪᓗ ᓇᓗᓇᐃᖅᓯᒪᔪᑦ ᑎᑎᕋᖅᑕᕐᓂᒃ ᐱᓕᕆᐊᖑᑦᐊᑎᕋᓗᐊᕐᒪᖔᑕ, ᐃᖏᕐᕋᑎᑦᑏᓐᓇᕐᓗᑕᓗ ᑲᒪᔨᐅᑦᑎᐊᕐᓗᑕ, 
ᑕᑯᒃᓴᐅᓗᑕ ᐊᒻᒪ ᑕᑎᒋᔭᒃᓴᐅᓗᑕ ᑲᑉᐳᔾᔭᖅᑐᓄᑦ ᐆᒻᒪᖅᑯᑎᑐᕈᓯᕐᓄᑦ, ᐆᒻᒪᖅᑯᑎᓂᒃ ᐊᑭᓕᖅᓱᐃᔪᑦ ᐱᔨᑦᑎᕋᑦᑎᐊᕐᓗᑎᒍᑦ.  
 
ᑎᑎᕋᖅᑐᖅ,  
 
ᐃᓚᐅᔾᔭ ᐃᕙᓗᐊᕐᔪᒃ  
ᑲᑎᒪᑎᑦᑎᔨᐅᓚᐅᑲᒃᑐᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ  
 
ᐱᖃᑕᐅᖕᒥᔪᑦ:  ᐳᕉᓅ ᐱᕆᐅᕋ, ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ  

ᔭᕝ ᑦᓴᐅᓐ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ  

